	ഗ്യാസ് സിലിണ്ടര്‍ അപകടങ്ങള്‍ എങ്ങനെ ഒഴിവാക്കാം?


	ശ്രദ്ധിക്കേണ്ടത്
	
	

	1. എല്ലാ വിതരണക്കാരുടെ കൈവശവും സ്പ്രിംഗ് ബാലന്‍സുണ്ട്. ഇതുപയോഗിച്ച് സിലിണ്ടറിന്റെ ഭാരം ഉറപ്പു വരുത്തി വേണം വാങ്ങാന്‍. ബ്ളാക്കിലാണോ സിലിണ്ടര്‍ നിറച്ചത് എന്ന് എന്ന് അറിയാന്‍ കഴിയും. അംഗീകൃത സെന്ററില്‍ നിന്ന് നിറയ്ക്കാത്ത ഗ്യാസ് അപകടം വരുത്തും.
2. പുതിയ സിലിണ്ടറില്‍ സീല്‍ ഉണ്ടോ എന്ന് നോക്കുന്നതിനേക്കാള്‍ ശ്രദ്ധിക്കേണ്ടത് അതിന്റെ വാല്‍വില്‍ കറുത്ത് നിറത്തിലുള്ള ഓറിംഗ് ഉണ്ടോ എന്നാണ്. ഇതില്ലാത്ത സിലിണ്ടര്‍ വാങ്ങരുത്.
3. പച്ചയോ നിറമില്ലാത്തതോ ആയ ട്യൂബാണ് ഉപയോഗിക്കുന്നതെങ്കില്‍ ഉടന്‍ മാറ്റണം. ഗ്യാസ് ലീക്കാകുന്നതിന്റെ പ്രധാന കാരണം ട്യൂബിന്റെ ഗുണനിലവാരക്കുറവാണ്.

	4. ഇന്ത്യന്‍ ഓയില്‍, ഭാരത് പെട്രോളിയം എന്നീ കമ്പനികള്‍ മാര്‍ക്കറ്റില്‍ ഇറക്കിയിരിക്കുന്ന സുരക്ഷാ ട്യൂബാണ് നിലവില്‍ മെച്ചം. ഇതിന് മൂന്ന് പാളികളുണ്ട്. ഏറ്റവും ഉള്ളില്‍ റബ്ബര്‍, നടുക്ക് കമ്പിച്ചുരുള്‍, പുറമേ ടയര്‍ കോട്ടിംഗുമുണ്ട്. ഇത് എലി കടിച്ചാല്‍ മുറിയില്ല, വളഞ്ഞു കിടന്നാലും ഒടിയില്ല. അഞ്ചു വര്‍ഷം വരെ അപകടം കൂടാതെ ഉപയോഗിക്കാം.

	5. നിറമില്ലാത്ത പി.വി.സി ട്യൂബുകള്‍ ഉപയോഗിച്ചാല്‍ അതിനുള്ളില്‍ ഗ്യാസും പി.വി.സിയും പ്രവര്‍ത്തിച്ച് ഓയില്‍ ഉണ്ടാകും. ഇത് ഗ്യാസ് കത്തുന്നതിനു തടസമാകും.

	6. ഉപയോഗം കഴിഞ്ഞാല്‍ റെഗുലേറ്റര്‍ നിര്‍ബന്ധമായും ഓഫ് ചെയ്യണം.

	7. ഗ്യാസിന്റ‍ മണം വരുന്നുണ്ടെങ്കില്‍ അടുപ്പ് കത്തിക്കരുത്. ഉടന്‍ വിതരണക്കാരനെ അറിയിച്ച് സിലിണ്ടര്‍ മാറ്റി വാങ്ങണം.

	8. ഗ്യാസ് തീരാറാകുമ്പോള്‍ വരുന്ന മണം പേടിക്കേണ്ടതില്ല. ലീക്ക് ചെയ്യുന്നത് തിരിച്ചറിയാന്‍ ഗ്യാസില്‍ ചേര്‍ക്കുന്ന മിസൈല്‍ മെര്‍ക്കാപ്റ്റന്‍ എന്ന രാസവസ്തുവാണ് ഇതിനു കാരണം. സിലിണ്ടര്‍ കാലിയാകാറാകുമ്പോള്‍ ഇത് കൂടുതല്‍ അളവില്‍ പുറത്തേക്ക് വരും.

	9. ഗാസ് സ്റ്റൌ ഉപയോഗിക്കുന്ന അടുക്കളയില്‍ മണ്ണെണ്ണയോ വിറകോ സൂക്ഷിക്കരുത്. മണ്ണെണ്ണ സ്റ്റൌവും ഗ്യാസടുപ്പിനടുത്ത് വയ്ക്കരുത്.

	പൊട്ടിത്തെറിക്കുന്നതെങ്ങനെ?

	ഗ്യാസ് ലീക്ക് ചെയ്തോ ഇലക്ട്രിക്കല്‍ തകരാറു മൂലമോ തീ പടര്‍ന്നാല്‍ സിലിണ്ടറിനുള്ളിലെ വായു വികസിക്കും. ഇത് ഗ്യാസ് സിലിണ്ടറില്‍ മര്‍ദ്ദം വര്‍ദ്ധിക്കുന്നതിനു കാരണമാകും. ഉന്നതമര്‍ദ്ദത്തില്‍ സിലിണ്ടര്‍ പൊട്ടിത്തെറിക്കാം. ഇങ്ങനെ സംഭവിച്ചാല്‍ പൊടുന്നനെ സ്വതന്ത്രമാകുന്ന ഗ്യാസ് കത്തി നാശനഷ്ടവും ജീവഹാനിയും ഉണ്ടാകാം. അടുക്കളയില്‍ ഇലക്ട്രിക് സര്‍ക്യൂട്ട് സുരക്ഷിതമാണെന്ന് ഉറപ്പു വരുത്തുക. തീ പിടിക്കാവുന്ന വസ്തുക്കള്‍ അടുക്കളയില്‍ സൂക്ഷിക്കാതിരിക്കുക എന്നിവയാണ് ശ്രദ്ധിക്കേണ്ട കാര്യങ്ങള്‍.
(വിവരങ്ങള്‍ക്ക് കടപ്പാട്: കേരളാ കൌമുദി ദിനപത്രം & ശ്രീ.രാമചന്ദ്രന്‍, ഡെപ്യൂട്ടി മാനേജര്‍, എല്‍.പി.ജി ഇന്ത്യന്‍ ഓയില്‍ കോര്‍പ്പറേഷന്‍)

